
AKIDAH MEMBENTUK KEHIDUPAN 

20264 SEPTEMBER  /1448H  RABIULAWAL 22 
َمدُْ للِ ّٰهِ القْآَئلِِ    :الَْح

  
                         

 [ 18] الجاثية
 

يكَ لهَُ، وأََشهْدَُ أَن َّ  ا اللهُ وحَْدهَُ لاَ شرَِ ِ  سيدنا  أَشهْدَُ أَنْ لاَ إِلهَ إِل َّ همُ َّ صَل  داً عبَدْهُُ ورَسَُولهُُ. الل َّ محُمَ َّ

دٍ وعَلَىَ آلهِِ وصََحبْهِِ ومَنَْ دعَاَ  ا بعَدُْ، فيَاَ عبِاَدَ اللهِ،  بدِعَْوتَهِِ إِلىَ يوَمِْ وسََل مِْ علَىَ نبَيِ نِاَ محُمَ َّ الد يِنِ. أَم َّ

كمُْ تفُْلحُِونَ  ِتقَْوىَ اللهِ وطََاعتَهِِ لعَلَ  َّ  ات َّقوُا اللهَ، أُوصِيكمُْ ونَفَْسيِ ب

 

Sidang Jumaat yang dirahmati Allah, 

Marilah kita bersama-sama meningkatkan ketakwaan kepada Allah SWT 

dengan melaksanakan segala perintah-Nya dan menjauhi segala larangan-

Nya. Sesungguhnya orang yang bertakwa ialah mereka yang menjadikan 

petunjuk Allah SWT sebagai panduan, memelihara iman ketika berhadapan 

dengan kekeliruan dan tetap teguh mempertahankan kebenaran.  Mimbar 

pada hari ini akan membicarakan khutbah bertajuk: “Akidah Membentuk 

Kehidupan.” 

Sidang Jemaah yang dimuliakan Allah, 

Kita sedang hidup dalam dunia yang berubah dengan sangat pantas. 

Pelbagai pandangan, gaya hidup dan pemikiran tersebar melalui media 

sosial, filem, drama dan pelbagai bentuk hiburan. Apa yang dahulunya 

dianggap asing, hari ini mula dipertontonkan secara terbuka. Apa yang 

pernah ditolak, sedikit demi sedikit cuba diterima sebagai sesuatu yang 

biasa. 

 

Keadaan ini mengajak kita bermuhasabah. Bagaimanakah seorang Muslim 

menilai sesuatu perkara? Adakah berdasarkan apa yang sedang popular 

atau dinilai berdasarkan ketetapan Allah SWT dan ajaran Rasul-Nya? Allah 

SWT berfirman dalam Surah al-Jathiyah, ayat 18 yang dibacakan khatib di 

awal tadi yang bermaksud: 

 

“Kesudahannya Kami jadikan engkau (wahai Muhammad dan utuskan 

engkau) menjalankan satu Syariat (yang cukup lengkap) dari hukum-

hukum agama; maka turutlah Syariat itu, dan janganlah engkau menurut 

hawa nafsu orang-orang yang tidak mengetahui (perkara yang benar).” 

 

Perhatikan dengan teliti ayat ini. Allah SWT bukan sekadar memerintahkan 

kita mengetahui syariat, tetapi mengikutinya. Pada masa yang sama, Allah 

melarang kita membentuk pegangan agama berdasarkan hawa nafsu dan 

tekanan manusia. Seorang Muslim tidak menilai sesuatu hanya kerana ia 

popular atau diterima dunia bahkan penilaiannya adalah berdasarkan wahyu. 

 

Sidang Jemaah yang dirahmati Allah, 

Kebelakangan ini, masyarakat Islam telah menyuarakan kegusaran terhadap 

sebuah pertandingan di luar negara yang meraikan perubahan identiti jantina 

sehingga nama Malaysia turut dikaitkan dengannya. Keresahan masyarakat 

turut ditambah dengan tularnya kritikan terhadap kandungan hiburan 

tempatan yang mula menampilkan hubungan di luar batasan syariat sebagai 

sebahagian daripada jalan cerita. Mungkin ada yang menganggapnya 

sekadar hiburan. Namun, kita perlu menyedari bahawa hiburan turut 

mempengaruhi cara masyarakat berfikir, menilai dan menerima sesuatu 

perkara. 

 

Apabila sesuatu perbuatan sering dipertontonkan tanpa panduan yang betul, 

ia boleh menghilangkan rasa sensitif terhadap dosa. Perkara yang asalnya 

dianggap salah akhirnya dilihat sebagai biasa. Lama-kelamaan, masyarakat 

bukan sahaja diminta memahami, bahkan ditekan untuk menerima dan 

meraikannya. 

 

Justeru, mimbar ingin menegaskan bahawa umat Islam wajib menolak segala 

usaha mempromosikan, meraikan dan menormalisasikan budaya di luar tabii 

termasuklah LGBT dan sebagainya. Sesuatu perbuatan tidak menjadi benar 

hanya kerana diterima oleh ramai manusia. Perkara yang haram juga tidak 

berubah menjadi halal hanya kerana dibawa atas nama kebebasan, 

kesamarataan atau kemajuan. 

 

Islam mengiktiraf kemuliaan setiap manusia dan memerintahkan kita berlaku 

adil kepada semua. Namun, berlaku adil tidak bererti kita mesti menerima 

semua perbuatan. Menghormati manusia tidak bermaksud kita menghalalkan 

perkara yang dilarang oleh Allah SWT. 

 

Sidang Jemaah yang dimuliakan Allah, 

Penggiat seni, penerbit kandungan dan penyedia platform media memikul 

amanah yang besar. Setiap karya yang diterbitkan bukan sahaja menjadi 

hiburan, bahkan boleh mempengaruhi nilai dan pemikiran masyarakat. 

Kebebasan berkarya hendaklah disertai dengan tanggungjawab. Banyak 

cara untuk memberikan pelajaran kepada masyarakat tanpa menampilkan 

hubungan yang bercanggah dengan fitrah. Banyak jalan untuk menghasilkan 

karya kreatif yang menarik tanpa menjadikan perkara yang ditegah agama 

sebagai bahan tarikan. 

 

Ibu bapa juga mempunyai tanggungjawab yang tidak kurang pentingnya. 

Jangan membiarkan anak-anak menonton tanpa bimbingan. Dampingi 

mereka, dengarkan pertanyaan mereka dan jelaskan batasan antara yang 

benar dengan salah. Ajarkan bahawa tidak semua yang dilihat melalui skrin 

sesuai untuk diterima dan diikuti. 

 

Jika keluarga tidak membimbing anak-anak memahami nilai agama, mereka 

akan mencari jawapan daripada dunia di luar. Pada ketika itu, mungkin 

jawapan yang diterima bukan lagi berpandukan wahyu, tetapi dibentuk oleh 

hiburan dan pandangan manusia. 

 

Sidang Jemaah yang dirahmati Allah, 

Ketegasan mempertahankan hukum agama hendaklah disertai dengan 

kebijaksanaan. Islam tidak mengajar kita mencaci, menghina atau menzalimi 

mereka yang terlibat. Sebaliknya, mereka mesti dinasihati, dibimbing dan 

dibantu untuk kembali kepada fitrah serta bertaubat kepada Allah SWT. Kita 

menolak perbuatan yang salah, tetapi tidak menutup jalan taubat bagi 

pelakunya. Kita mempertahankan hukum Allah, tetapi tidak mengambil 

undang-undang di tangan sendiri. 

 

Inilah keseimbangan yang diajar oleh Rasulullah SAW. Baginda tegas dalam 

mempertahankan kebenaran, namun tetap berdakwah dengan hikmah, 

kesabaran dan kasih sayang. Berhikmah bukan bermaksud 

menyembunyikan hukum. Bertegas pula bukan bererti kita boleh berlaku 

kasar. 

 

Akidah yang benar bukan hanya terlihat ketika kita menolak kemungkaran. Ia 

juga terlihat pada cara kita menjalani kehidupan. Orang yang beriman 

menjaga solat, menunaikan amanah, bercakap benar, menjauhi rasuah, 

memelihara keluarga dan menghormati hak orang lain. Tidak memadai kita 

lantang mempertahankan agama dalam satu perkara, tetapi mengabaikan 

perintah Allah SWT dalam perkara yang lain. Akidah hendaklah membentuk 

seluruh kehidupan, bukan hanya ketika kita berhadapan dengan isu tertentu. 

 

Sidang Jemaah yang dikasihi Allah, 

Sebagai pengajaran daripada khutbah pada hari ini, marilah kita menghayati 

beberapa iktibar: 

 

Pertama: Akidah yang benar menuntut kita menerima ketetapan Allah SWT 

dan Rasul-Nya serta menjadikan wahyu sebagai panduan dalam 

menentukan benar dan salah. 

 

Kedua: Umat Islam wajib menolak segala usaha mempromosikan dan 

menormalisasikan perbuatan menyerupai atau mengubah jantina serta 

hubungan sejenis yang bercanggah dengan fitrah dan syariat. 

 

Ketiga: Ibu bapa, penggiat seni dan seluruh masyarakat hendaklah 

memainkan peranan melindungi generasi daripada kandungan yang 

merosakkan pemikiran serta mendidik mereka dengan ilmu dan iman. 

 

Keempat: Kemungkaran hendaklah ditegur dengan jelas dan berhikmah, 

tanpa menghina manusia atau menutup jalan mereka untuk bertaubat. 

Mudah-mudahan Allah SWT memelihara akidah kita, melindungi keluarga 

dan generasi kita daripada segala kekeliruan serta mengurniakan kekuatan 

untuk tetap teguh mempertahankan kebenaran. 

 

Semoga kita menjadi umat yang jelas prinsipnya, baik pendekatannya dan 

teguh pegangannya kepada ajaran Allah SWT serta sunnah Rasulullah SAW. 

  

اكمُْ بمِاَ فيِهِْ منَِ الْآياَتِ واَلذ كِرِْ  لَ  باَركََ اللهُ ليِْ ولَ كَمُْ باِلقْرُآْنِ العْظَيِمِْ، ونَفَعَنَيِْ وإَِي َّ الْحكَِيمِْ، وتَقَبَ َّ
 َ ميِعُْ العْلَيِمُْ. أَقوُلُْ قوَلْيِْ هذَاَ وأََسْتغَفْرُِ اللهَ العْظَيِمْ هُ هوَُ الس َّ ليِْ ولَ كَمُْ ولَسِاَئرِِ  منِ يِْ ومَنِكْمُْ تلِاَوتَهَُ إِن َّ

 منِْهمُْ واَلْأَمْواَتِ، فاَسْتغَفْرِوُْهُ إِن َّهُ هوَُ الغْفَوُرُْ  المْسُْلمِيِنَْ واَلمْسُْلمِاَتِ واَلمْؤُمْنِيِنَْ واَلمْؤُمْنِاَتِ الْأَحْياَءِ 
حِيمُْ.  الر َّ

KHUTBAH KEDUA 

 

هِ  َمدُْ للِ َّ ِينَ  الَْح َم دِ ربَ ِ العْاَل لاَمُ علَىَ سَي دِنِاَ محُمَ َّ لاَةُ واَلس َّ ينَ    نِ ، واَلص َّ اهرِِ بيِ ِ الْأَميِنِ، وعَلَىَ آلهِِ وأََصْحاَبهِِ الط َّ الن َّ
 ومَنَْ تبَعِهَمُْ بإِِحْساَنٍ إِلىَ يوَمِْ الد يِنِ. 

 

ُ أَشهْدَُ أَنْ  داً عبَدْهُُ ورَسَُولهُُ. لاَ إِلهَ إِلا َّ الله يكَْ لهَُ، وأََشهْدَُ أن َّ سَي دِنَاَ محُمَ َّ  وحَْدهَُ لاَ شرَِ
ا اتِ َّقوُا اللهَ  بعَْ   أَم َّ اللهِ،  ِ دُ، فيَاَ عبِاَدَ  لاَةِ    حَق َّ تقُاَتهِ أَمرَكَمُْ بأَِمْرٍ عظَيِمٍ، أَمرَكَمُْ باِلص َّ واَعلْمَوُا أَن َّ اللهَ 

ِيمِ  الْ كرَ سْليِمِ علَىَ نبَيِ هِِ  تعَاَلىَ:واَلت َّ                 ، فقَاَلَ اللهُ 

           
 

 

دٍ وعَلَىَ   ِ علَىَ سَي دِنِاَ محُمَ َّ همُ َّ صَل  َلل َّ برْاَهيِمَْ وعَلَىَ  آا إِ يتَْ علَىَ سَي دِنِاَ  دٍ كَماَ صَل َّ لِ سَي دِنِاَ  آلِ سَي دِنِاَ محُمَ َّ
دٍ وعَلَىَ   برْاَهيِمَْ وَباَركِْ علَىَ سَي دِنِاَ محُمَ َّ برْاَهيِمَْ وعَلَىَ  آإِ دٍ كَماَ باَركَْتَ علَىَ سَي دِنِاَ إِ لِ سَي دِنِاَ  آلِ سَي دِنِاَ محُمَ َّ

برْاَهِ  ِينَْ إِن َّكَ حمَيِدٌْ مَجيِدٌْ. إِ َم  يمَْ فيِ العْاَل
 

اشِديِنَ وَ  الر َّ ُلفَاَءِ  الْخ همُ َّ عنَِ  الل َّ ةِ واَرْضَ  بقَيِ َّ أَجْمعَيِنَ،    عنَْ  حاَبةَِ  ابعِيِنَالص َّ الت َّ وتَاَبعِيِ  ابعِيِنَ  الت َّ   وعَنَِ 
اومَنَْ تبَعِهَمُْ بإِِحْساَنٍ إِلىَ يوَمِْ الد يِنِْ   معَهَمُْ ياَ أَكرْمََ الْأَكرْمَيِنَ.  واَرْضَ عنَ َّ

همُ َّ اغْفرِْ للِمْسُْلمِيِنَ واَلمْسُْلمِاَتِ واَلمْؤُمْنِيِنَ واَلمْؤُمْنِاَتِ الْأَحْياَءِ منِْهمُْ واَلْأَمْواَتِ.   الل َّ
 

ةِ واَلس َّ  ح َّ وفْيِقِْ واَلهْدِاَيةَِ واَلص ِ همُ َّ أَي دِْ بدِوَاَمِ الت َّ لاَمةَِ جلَاَلةََ ملَِ كِ ناَ ك باوه دولي يڠ مها موليا سري الل َّ
برْاَهيِم. -ڤدوك بڬيندا يڠ د  ڤرتوان اڬوڠ سُلطْاَن إِ

 

يثْ  وكَذَلكَِ ك باوه دولي يڠ مها موليا سري ڤدوك بڬيندا راج ڤرمايسوري اڬوڠ، راج زاَرِ
 صُوفيِاَهْ. 

همُ َّ احْفظَْ علُمَاَءهَُ   الهَُ ورَعَاَياَهُ منَِ المْؤُمْنِيِنَ واَلمْؤُمْنِاَتِ برِحَْمتَكَِ ياَ أَرْحَمَ  الل َّ ووَزُرَاَءهَُ وقَضَُاتهَُ وعَمُ َّ
احِميِنَ.   الر َّ

 

َلدَنَاَ   همُ َّ اجْعلَْ ب ياَ  الل َّ ا، سَخاَءً رخَاَءً، داَرَ عدَْلٍ وإَِيماَنٍ، وأََمْنٍ وأََماَنٍ، وَ ماَليِزِ سَائرَِ بلِاَدِ  آمنِاً مطُْمئَنِ ًّ
همُ َّ أَعزِ َّ الْإِسْلاَمَ واَلمْسُْلمِيِنَْ، الْ مسُْلمِيِنَ. ودَمَ رِْ أَعدْاَءكََ أَعدْاَءَ الد يِنِ  انصْرُْ إِخْواَننَاَ فيِ فلِسَْطيِن،وَ  الل َّ

 لىَ يوَمِْ الد يِنِْ. وانصْرُْ منَْ نصَرََ الد يِنَ، واَخْذلُْ منَْ خذَلََ المْسُْلمِيِنَْ، وأََعلِْ كلَمِتَكََ إِ 
  

ارِ.  نيْاَ حَسنَةًَ وفَيِ الْآخِرةَِ حَسنَةًَ وقَنِاَ عذَاَبَ الن َّ ِناَ فيِ الد ُ ناَ آت َب َّ  ر

اللهِ،                          عبِاَدَ 

         
 

اللهِ  فاَذكْرُوُا ولَذَكِرُْ  يعُطْكِمُْ  فضَْلهِِ  منِْ  واَسْأَلوُهُ  يزَدِْكمُْ،  نعِمَهِِ  علَىَ  واَشْكرُوُهُ  يذَكْرُكْمُْ،  العْظَيِمَْ   اللهَ 
 أَكْبرَُ، واَللهُ يعَلْمَُ ماَ تصَْنعَوُنَ.


